
TXIKIENAK�Benjaminetan,
Untxalo-Elizalde; alebinetan,
Matxinea-Arratibel irabazle

GAZTETXOAK�Infantiletan,
Sukia eta Arzelus gailendu
dira; kadeteetan, Iturrioz

GAZTEAK�Renobales eta
Larrazabal etorkizunekoetan;
Belloso-Oteiza berezian�2-3

ORENDAIN�

Sega 
Txapelketako 
finalera
Erasun eta Aranalde
sailkatu dira�6

Gazteluko eskifaia izan da denetan azkarrena Tolosan
TOLOSALDEA�Emozioz betetako batel estropada jokatu
zuten igandean Tolosan, eta aurreko asteburuan finalera heldu
ziren zortzi eskifaietatik Gaztelukoa izan zen azkarrena Oria ibai-
ko uretan —argazkian, irabazleak garaipena ospatzerakoan—.
Segundo bakar bat geroago sailkatu zen bigarren lekuan Ibarra,
eta tarte handixeagoarekin, Izaskun-Orbela izan zen hirugarren.
Banderarik ez zien banatu irabazleei, baina garaikurrak izan izan
ziren: promozio estropadetan aritutako Ibarrako neskei eta Oria
TAK 2005eko mutikoei eman zieten bana, eta baita txanda nagusi-
ko hiru lehenei ere. Jon Gago patroiak ziaboga onenaren saria

jaso zuen, gainera. Hala ere, batel estropadak ez dira San Joan
jaietako ekitaldi bakarrak izan, eta HITZAk herriko jaien baitan
izandako kirol proben eta pintura lehiaketaren irabazleak nortzuk
izan diren jaso du: Txinparta elkarteak bere 75. urteurrenaren
harira antolatutako Felix Yarzaren Oroimenezko Pintura
Lehiaketako irabazlea Axun Aranguren ibartarra izan da; bazkide
izandakoaren alargunaren eskutik jaso zuen saria. Tolosan beza-
la, eskualdeko beste herri batzuetan ere ospatu dituzte, dena den,
sanjoanak: esate baterako, Abaltzisketan eta Belauntzan; Tolosan
bezala, bukatu dira San Joan jaiak herri horietan ere. HITZA�4-5

TOLOSA�

Abian da
Amarozko
VII. Antzerki
Astea jada

IBARRA�

Bilera herri  
antzerkia
prestatzen
hasteko�6

Gaur egingo dute 2.
saioa ‘Todo es tres...
y tres iguales’ 
antzezlanarekin �6

ASTEASU�

Eriz Ruiz de
Erentxun
izan da
garaile XXX.
San Pedro
Sarian

Bakarrik heldu zen
helmugara Bidelan
Kirolgi taldeko 
txirrindulari  
gasteiztarra�7



IIrraabbaazzlleeaakk,,  eerraabbaakkiittaa  
HITZA PILOTA TXAPELKETA�

Igandean jokatu ziren HITZA II. Pilota Txapelketako finalak; Untxalo-Elizalde, Matxinea-Arratibel, 
Sukia-Arzelus, Iturrioz, Renobales-Larrazabal eta Belloso-Oteiza izan dira aurtengo irabazleak

Hitza II. Pilota Txapelketako irabazle guztiak lortutako sariekin, ondoan antolatzaileak eta udalen ordezkariak dituztela. LEIRE MONTES

JOXEMI SAIZAR

Pilota giro bikaina bizitu zuten
igande goizean Tolosako Beoti-
bar pilotalekuan bildu ziren
ikusle ugariek. HITZA II. Pilota
Txapelketako finalak jokatzen
ziren bertan, Aurrera-Saiaz el-
karteak antolatuta. Bi hilabete-
tan 240 pilotari gaztek eskual-
deko hainbat pilotalekutan
bere sailkapen partiduak joka-
tu ondoren, azken partiduetara
iristea lortu zuten pilotariak
izan ziren protagonistak. Sei
mailatan banatuta —benjami-
nak, alebinak, infantilak, kade-
teak, etorkizunekoak eta maila
berezia—, goiz osoan zehar lu-
zatu ziren partidu bikainak es-
kaini zituzten haur,gaztetxo eta
gazteek.

Lehen partiduan Jokin Altu-
na eta Julen Otamendi amezke-
tarrak —jarraitzaile ugari eka-
rri zuten Beotibarrera— ondo
hasi ziren, markagailuan au-
rrea  eta tarte dezente hartuz —
12-3 joan ziren—, baina agian
lasaitu egin ziren eta Ugaitz
Untxalo eta Arkaitz Elizalde
baztandarrek partiduari buel-
ta eman eta tanto batengatik
irabaztea lortu zuten. Partidu
bizia eta lehiatua jokatu zuten,
dejada politekin.

Alebinetan tarte handiagoa
lortu zuten Txapagain eskola-
ko Jon Matxineak eta Ibai Arra-
tibelek Antiguoko Luzia eta
Manzisidorren aurka, baina
partidan zehar tarte handirik
ez zen izan. Arratibelek —altu-
ra handiko mutila bere adine-
rako— izan zuen protagonismo
berezia, pilotakada gehienak

albizturtarraren aurka partidu
lehiatu baten ondoren, bi tan-
toko tarte txikia lortuz. Biek
oso partidu ona burutu zuten,
dejada ugari eta tanto luze
asko eginez.

Etorkizuneko mailan, ingu-
ruan aski ezaguna den Ugaitz
Renobales alegiarrak eta Is-
mael Larrazabal berriztarrak
—Aurrera-Saiaz elkartekoak—
izan ziren irabazle Zazpi Iturri-
ko Elurbe lizartzarra eta Gar-
mendia legorretarraren aurka.
Segituan jarri ziren aurretik
eta partidua dominatu zuten,
tarte handiena bukaera aldean
lortuz.

Azkenik, aurten berrikuntza
zen maila bereziko finala izan
zen, profesionaletara pasatze-
ko dauden pilotari gazteekin.
Ikusmin handiena piztu zuen
partidua izan zen, aurreko koa-

droetan Retegi famatuaren se-
mea eta Mikel Belloso bidania-
rra elkartuz. Belloso eta Javier
Oteiza jarri ziren aurretik eta
pixkanaka urrutiratzen joan zi-
ren, azkenean tarte handia ate-
raz Retegi eta Arruti nafarrei.

Udal ordezkariak

Pilota festa bikaina bukatzeko,
sariak banatzeko garaia iritsi
zen. Horretarako udal lagun-
tzaileen — Aduna, Albiztur,
Alegia, Bidegoian eta Tolosa—
ordezkariak eta HITZAko ordez-
kariak elkartu ziren kantxan,
banan bana finalak jokatu zi-
tuzten pilotariei irabazitako sa-
riak emateko. Txapelak, garai-
kurrak eta diru taloiak jaso eta
dantzarien saioaren ondoren,
azken argazkiak ateratzeko ga-
raia iritsi zen. Hurren arte.

LANA
Sukaldaria. Asteburuetarako
eta oporren ordezkapena egiteko
sukaldaria behar da. Deitu 943
69 19 33 telefono zenbakira.

iragarki laburrak�

TTOOLLOOSSAALLDDEEKKOO
HHIITTZZAA..IINNFFOO

Eztabaida. Herri kirolen
txapelketak eta
erakustaldiak ere izan
ditugu aste honetan.
Beherakada dihoa baserri
mundua, baina hala ere
herri kirolen indarra
mantentzen da. Zein iritzi
duzu gai honi buruz? Nola
ikusten duzu etorkizuna?

�

EEMMAAIITTZZAAKK�

Hauek izan irabazleak:

Benjaminak.
Altuna-Otamendi (Zazpi Iturri)/
Untxalo-Elizalde (Baztan) 15-16
Onena: Jokin Altuna.

Alebinak.
Matxinea-Arratibel /
Luzia-Manzisidor (Antiguo) 16-12
Onena: Luzia.

Infantilak.
Ansotegi-Zinkunegi (Antiguo)/
Sukia-Arzelus (Zazpi Iturri) 9-18
Onena: Alex Sukia.

Kadeteak.
Telletxea (Aurrera-Saiaz)/
Iturrioz (Pilotajoku) 16-18
Onena: Odei Iturrioz.

Etorkizunekoak.
Elurbe-Garmendia (Zazpi Iturri) /
Renobales-Larrazabal (Aurrera-Saiaz)11-22
Onena: Ismael Larrazabal.

Maila berezia.
Belloso-Oteiza (Aurrera-Saiaz)/
Retegi bi-Arruti (Oberena-Andazpe)22-10
Onena: Javier Oteiza.

emanez. Tanto luze asko izan
ziren partidu honetan.

Infantiletan abantaila han-
dia hartu zuten hasieratik 
—13-1—gerora irabazle izan-
go ziren Alex Sukiak eta Beñat
Arzelusek —Zazpi Iturri esko-
lan ari dira biak—. Pixkanaka
abantaila hori mantentzea
nahikoa izan zuten partidua
irabazteko Ansotegi etxarria-
rra eta Zinkunegi donostiarra-
ri.

Ikusmina azken partiduetan

Azken hiru partiduetan —joka-
lari helduenak ere beraiek zi-
ren— piztu zen ikusminik han-
diena Beotibar zaharrean. Ka-
deteak banaka aritu ziren lau
t’erdi barruan. Odei Iturrioz ur-
diaindarrak iaz bezala irabaz-
tea lortu zuen Xabier Telletxea



Irabazleen iritziak eta inpresioak
Beotibarren jasan behar izan zuten beroa eta bere eragina aipatu dute protagonistetako batzuk

J.SAIZAR

Maila desberdinetako irabaz-
leen hitzak eta inpresioak jaso
zituen igandean HITZAk parti-
duen ondoren.

UGAITZ UNTXALO
BENJAMINA. ITUREN.

«Goñi III.a gustatzen
zait, gure klubekoa»

«Partidu zaila iza
da eta urduri aritu
naiz. Aldaketa asko
izan ditu. Sei urte-
rekin hasi nintzen

eta Mikel Baleztena eta Iñaki
Eskuderorekin entrenatzen
dut herrian. Atzo [larunbata]
Barañainen irabazi genuen.
Goñi III.a gustatzen zait, gure
klubekoa».

ARKAITZ ELIZALDE
BENJAMINA. ITUREN.

«Motelagoa hasi gara
partiduan»
«Motelago hasi gara eta gero
erremontatu egin dugu parti-

dua. Goizean goiz
jaiki naiz eta bide-
an bi aldiz bota
egin dut. Lau txa-
pela irabazi ditugu
aurten: Baztan, Be-

late, Barañain eta orain hau.
Euskal Herriko Txapelketa jo-
katuko dut abuztuan».

JON MATXINEA
ALEBINA. BERASTEGI.

«Galtzen hasi gara,
baina irabazi dugu»

«Galtzen hasi gara,
baina azkenean ira-
bazi egin dugu. Ur-
duri nengoen. Bes-
te behin ere iritsi

nintzen finalera txapelketa ho-
netan,baina eskua puskatu eta
galdu egin nuen. Abuztuan Al-
kizan jokatuko dut».

IBAI ARRATIBEL
ALEBINA. ATAUN.

«Pilota pisuagoekin
nago ohituta»
«Atzetik joanda urduri nengo-

en. Takoak moles-
tatu egin dit. Pilota
pisuagoekin nago
ohituta. Txapelketa
honetan parte har-
tzen dudan lehen

aldia da. Nafarroan lau t’er-
dian, Ordizian eta Beasainen
irabazi izan ditut txapelak»..

ALEX SUKIA
INFANTILA. ZALDIBIA.

«Partidu gogorra izan
da, ez da erraza izan»

«Partidu gogorra
izan da eta ez da
erraza izan. Dejada
asko eta politak
izan dira. Zazpi Itu-
rri elkartean hasi

naiz entrenatzen aurreko uda-
tik eta oso gustura nago. Ando-
ainen beste txapela bat irabazi
dut, orain Ordizian daukat txa-
pelketa bat eta udan Alkizan».

BEÑAT ARZELUS
INFANTILA. DONOSTIA.

«Urduri hasi naiz
partidua jokatzen»

«Urduri hasi naiz.
Beste atzelaria ez
nuen ezagutzen. Hi-
labete daramat
Zazpi Iturri elkarte-
an entrenatzen, le-

hen Donostian aritzen nintzen.
Aurrelariek gehiago jokatu
dute. Sei txapela irabazi ditut
aurten: Andoain, Baztan, Zara-
maga, Altsasu, Doneztebe eta
hau.

ODEI ITURRIOZ
KADETEA. URDIAIN.

«Partidu gogorra izan
da, buelta askokoa»

«Partidu gogorra
izan da, buelta as-
kokoa, ratxaka jo-
katu dugu eta azke-
na niri tokatu zait.

Aurkari oso ona da, atzelaria
izanda gantxoa eta paradica
ondo menderatzen dituena.
Beroa egiten zuen eta erreku-
peratzea zaila zen.Aurten Mun-
gian jubeniletan eta Nafarroa-
ko Txapelketan irabazi du ba-
karka».

UGAITZ RENOBALES
ETORKIZUNEKOA. ALEGIA.

«Akats dezente egin
dut, ez dut gozatu»

«Ez naiz gustura
aritu. Akats dezen-
te egin dut eta ez
dut gozatu tantoa
bukatzen. Irabazi

dugu eta gustura nago. Lehe-
nengo urtea da afizionatutan
eta ikasten ari naiz. Denboral-
dia ondo doa eta udan partidu
asko izango ditut».

ISMAEL LARRAZABAL
ETORKIZUNEKOA. BERRIZ.

«Bi aurrelariak oso
ondo aritu dira»

«Hasieran pareka-
tuta joan gara, bai-
na beste atzelariak
failatu du. Bi aurre-
lariak oso ondo ari-

tu dira. Lehen aldiz hartu dut
parte, Huarteren ordez. Abadi-
ño eta Aretako txapelketak ira-
bazi ditut aurten eta herri arte-
ko finala daukat Elorriorekin».

tolosaldeko eta leitzaldeko hitza
ASTEARTEA, 2005eko ekainaren 28a 3TOLOSALDEA ETA LEITZALDEA

«Finaletan urduriago
jartzen naiz, gehiago

Retegi aurrean izanda»
Mikel Belloso bidaniarrak he-
rritarren, lagunen eta senitar-
tekoen laguntza izan zuen
igandean Beotibarren. Nabari-
tu zen partiduan zehar eta bai-
ta sariak jaso ondoren ere. De-
nek nahi zuten berarekin egon,
baina tarte bat hartu zuen 
HITZArekin aritzeko.
Partidu zaila izan al da?
Finala beti zaila izaten da. Ur-
duritasun handiagoa izaten da
eta...Gainera laster profesiona-
letara pasatu behar duen Rete-
gi aurrean izateak ere hori are-
agotu egiten du beti.
Hala ere etxean jokatu duzu,
ondo ezagutzen duzun fron-
toian eta txapelketan eta ja-
rraitzaile askoren laguntzare-
kin.
Bai, eta beti eskertzen da la-
guntza hori.
Bikotekidea ere ona izan
duzu. Bera izan da finaleko

MMIIKKEELL  BBEELLLLOOSSOO�MAILA BEREZIA. BIDANIA.

onena. Hala saritu dute
behintzat.
Bai, oso pilotari ona da eta as-
kotan jokatu dut berarekin.
Zer moduz doa aurtengo den-
boraldia?
Ondo, Elgoibarren irabazi
nuen 22 urtez azpiko mailan,
Urretxun finalerditara iritsi
nintzen Oteizarekin, orain txa-
pela hau...
Maila berezi honetan profe-
sionaletara jauzi egitekotan
zaudetenak aritu zarete.
Noizko jauzi hori?
Ez dakit ziur. Aurrekontratua
daukat Asegarcerekin eta da-
torren urteko apirila bitarte
edozein momentutan izan dai-
teke.
Nolako uda datorkizu?
Partidu dezente izango ditu,
herrietako jaietako exhibizio-
ak eta. Diru sarrera polita iza-
ten da.�

Mikel Belloso. LEIRE MONTES

«Belloso oso ondo 
aritu da eta horregatik

irabazi dugu»
Zarauztarra da Javier Oteiza,
aurten HITZA Txapelketan sortu
berri den maila bereziko txa-
pelduna Mikel Belloso bidania-
rrarekin batera. Partidua ira-
bazi eta sariak jaso ondoren,
HITZArekin mintzatu zen, fami-
liakoak eta lagunak ondoan zi-
tuela.
Nola joan da partidua?
Bero handia izan dugu partidu
osoan. Belloso oso ondo aritu
da eta horregatik irabazi dugu.
Partidu osoa aurretik joan
gara. Aurkariak ere ondo aritu
dira, baina sakeen errestoan
huts egin dute.
Zer moduz dihoa denboral-
dia? Txapela asko irabazi al
dituzu?
Nahiko ondo. Mallabiako txa-
pelketa irabazi dut eta Irungo
txapelketan finalera iritsi nin-
tzen.
Lehendik ere izango dituzu

JJAAVVIIEERR  OOTTEEIIZZAA�MAILA BEREZIA. ZARAUTZ.

beste leku batzuetan irabazi-
tako txapelak.
Bai, baina ez ditut ondo gogo-
ratzen [amari galdetzen dio
eta Diario Vascoko txapelketa
irabazi zuela gogorarazten
dio].
Non entrenatzen duzu?
Orain Tolosan ari naiz, Anizeto
Lazkanorekin eta oso gustura
ari naiz.
Noizko profesionaletara jau-
zia?
Asegarce enpresarekin aurre-
kontrato bat daukat eta hu-
rrengo urtean agian pasatuko
naiz, gauzak ondo baldin ba-
doaz.
Bitartean, zure maila frogatu
beharko duzu.
Bai, udan partidu batzuk izan-
go ditut eta hor saiatu beharko
naiz, denek begira izango ditut
eta. Baina lasai hartu nahi dut,
gehiegi larritu gabe.�Javier Oteiza. LEIRE MONTES

LEIRE MONTES

Ederra izan zen batel estropa-
den sailkapen proba, eta are
ederragoa izan zen igandean
jokatutako finala. Tolosaldeko
Arraun Klubekoak oso pozik
daude: «Aurreko asteburuan
bezain eguraldi ona izan ge-
nuen, uretan orduan bezain
giro aparta, eta orduan baino
ikusle eta zale gehiago ibaier-
tzean estropada jarraitzera».

Emozio handikoa eta lehia
bizikoa izan zen igandeko fina-
la, eta herritarrek jakin izan zu-
ten hori txalo zaparradaz es-
kertzen. Gaztelu izan zen guz-
tietan azkarrena (4:37:80);
Izaro Zubiria patroiak ederki
bultzatu zituen bere arraunla-
riak garaipenaren bila. Segun-
do bakar bateko aldea atera
zieten gazteluarrek Ibarrako
eskifaiari (4:38:41). Izaskun-
Orbela taberna izan zen hiru-
garren (4:44:03), eta Gure Txo-
koa laugarren (4:44:69); zorte
txarra izan zuten Gure Txokoa-
koek, Gaztelurekin lehia bizian
zirenean arrauna puskatu egin
baizitzaion Jon Alduntzini. Bos-
garren postuan Izaskun-66 ta-
berna sailkatu zen (4:45:50),
seigarren Climaxvic (4:50:56),
zazpigarren izan zen Txinparta
(4:54:16), eta Aldaba Erreka
zortzigarren (5:01:41).

Banderarik ez zen izan sari
gisa: «Izan ere, estropadak ga-
rai batean bezala egiteko mo-
dua dugunean banatuko dugu.
Alegia, estropada eremua
nahiko luzatu eta zabaldu dai-
tekeenean; hala, bi ontziak el-
karren parez pare arraun egi-
teko modua izango dute».

Garaikurrik izan zen, hala
ere: promozio estropadetan
aritutako Ibarrako neskei eta
Oria TAK 2005eko mutikoei, eta
txanda nagusiko hiru lehenei.
Jon Gago patroiak ziaboga
onenaren saria jaso zuen.

TOLOSA�

Emozioz beteriko batel estropada jokatu zuten zortzi eskifaiak igandean; Gazteluk irabazi zuen lehia,
segundo bakar baten aldeari esker; Ibarra sailkatu zen bigarren, eta Izaskun-Orbela hirugarren

Gaztelukoak (eskuinean), pozarren, helmugara lehenak iristean; orduantxe jakin zuten txapeldun zirela, segundo baten aldeari esker. I. ZENDOIA

Rosa Mari Ruiz hirugarren,ole-
oz egindako Calle Leiza obra-
gatik; 180 eta 120 euro jaso zi-
tuzten horiek, hurrenez hu-
rren. 33 parte-hartzaile izan
ziren lehiaketan, eta guztiek
Tolosako Alde Zaharra hartu
behar zuten, derrigor, gaitzat.
Epaimahaiko kideek zioten
«nahiko maila ona» izan zela
lehiakideen artean, eta irabaz-
leak hautatzeko bi ordutik gora
egon zirela erakusketa ikusten.
Manuel Arretxe, Iñaki Epelde
eta Nisa Goiburu izan dira aur-
ten epaimahaiko kide.Yarzaren
alargunak lore sorta jaso zuen
antolatzaileen eskutik.

Zesta-puntako Tolosa Saria
Txapelketa. APP, Pilotari Profe-
sionalen Elkarteko Nazioarte-
ko Zirkuituaren lehen torneoa
jokatu zuten ostegunean eta
larunbatean Beotibar pilotale-
kuan, eta Odriozola eta Goitia
Aimarren eta Egigurenen aur-
ka aritu ziren finalean; aurretik
jokatutako finalerdietan kan-
poratu zituzten Barronio eta
Pradera lehenek,eta Artexe eta
Fundazuri bigarrenek. Hama-
bostera jokatutako bi set ira-
bazi behar zituzten jokalariek
titulua lortzeko: lehenengo se-
ta Odriozolak eta Goitiak iraba-
zi zuten 15 eta 11, eta bigarre-
na ere eurek, 15 eta 13. Finale-
ko jokalari onena Odriozola
izan zen. Era berean, omenaldi
hunkigarria egin zioten txapel-
ketaren antolatzaileek Jose Ig-
nacio Elola puntista tolosarra-
ri. Herriko pilota elkartearen
alde urtetan egindako lan es-
kergaren errekonozimendu gi-
sa omendu nahi izan zuten Elo-
la, eta hark hunkituta jaso zuen
herritarren eta pilotazaleen
txalo zaparrada.

XVII. San Joan Areto Futbol
Txapelketa. Arsenal elkarteak
antolatu du aurten ere txapel-
keta, eta guztira 46 taldek har-
tu dute parte: alebin mailan,
mutiletan 20k eta nesketan 8k,
eta benjamin mailan, mutiletan
13k eta nesketan 5ek. Hilaren
17an hasitakoaren finala igan-
dean egin zuten Berazubiko ki-
roldegian; hauexek dira maila
bakoitzeko lehen hiru talde ira-
bazleak: alebin mailan, mutile-
tan San Ignacio izan zen ira-
bazle Txinpartaren eta Lurri-
karak taldearen aurretik; nes-
ketan, berriz, Samaball, Oyar-
zabal eta Intxurre neskak izan
ziren lehen hiru taldeak, hurre-
nez hurren. Eta benjaminetan,
mutilen artetik Villanueva ar-
doak taldeak irabazi zuen, eta
haren atzetik sailkatu ziren Ma-
rrazoak eta Anoeta; nesketan,
Bihurriak Hirukidek irabazi
zuen, eta Bihurriak Samaniego
eta Super Laskorain izan ziren
bigarren eta hirugarren.

Andoain. 3 logelako etxebizitza
ederra, erabat berritua. Dena
kanpoaldera. Etxesagasti 
943 69 68 56.
Asteasu. Txalet eraiki berria. Ezin
hobea. Lurra, garajea eta trastelekua.
Etxesagasti 943 69 68 56.
Lizartza. Egongela, sukaldea, hiru
logela eta bi bainugela dituen
etxebizitza. Berritua. Kanpoaldera.
34m2ko garajea. Etxesagasti. 
943 69 68 56.

Tolosa. Etxebizitza eraiki berria. Bi
logela, terrazekin. Txokoa, garajea
eta trastelekua.
Villabona. 72 m2. Egongela,
sukaldea, 2 logela eta bainugela.
Eraberritua. Trasteleku handia.
Etxesagasti. 943 69 68 56. 
Villabona. Erdialdean. Bi logela eta
trastelekua dituen etxebizitza.
Berritzeko. Eguzkitsua. 32.000.000
pezeta (negoziagarriak). Etxesagasti.
943 69 68 56. 

iragarki laburrak�

Villabona. Taberna salgai. Informa
zaitez. Etxesagasti. 943 69 68 56.
Zizurkil. Hiru logelako etxebizitza.
Erdi eraberritua. Igogailua eta
trastelekua. 36.000.000 pezeta.
Etxesagasti. 943 69 68 56.
Eskaera handia dela eta,
etxebizitzak, bakarkako etxeak,
baserriak eta nekazal eta
hirigintzarako lursailak behar dira,
alokairuan edo salmentan. Itxaron
zerrenda dugu.

Azken egunetako ekitaldi
guztiek jendetza bildu,
eta zeresana eman dute
Kirol probetako nondik norakoen eta pintura
lehiaketako irabazleen berri izan du HITZAk

IRATXE ETXEBESTE

Tolosako sanjoanek eman di-
tuzte eman beharrekoak. Anto-
latzaileek prestatutako egita-
rautik ekitaldi gutxi batzuk bai-
no ez dira egiteke geratzen
—igandeko jubilatuen bazka-
ria eta hilaren 17az geroztik
Aranburu Jauregian dagoen
Kultur Etxeko arte plastikoen
lantegietako ikasleen lanen
erakusketa (uztailaren 9a arte),
esate baterako—; gainerako
denak joan dira, San Joan jaiak
bezala. Lerroon bidez daude
adirazita festetako ekitaldi na-
gusienetan jasotakoak:

XXXIII. Jose Maria Anzaren
Oroimenezko txirrindulari las-
terketa. Seguros Bilbao talde-
ko Andoni Lafuentek irabazi
zuten larunbatean, San Joan
Egunean, izandako proba, 104
kilometroko ibilbidea 2.34.21-
tan osatuta. Altzoko ihesaldian
atzean utzi zituen gainerako
txirrindulariak, eta bakar-ba-

karrik zeharkatu zuen helmu-
ga. Gorka Ruiz de Gordoa (Bi-
delan) eta Iban Gonzalez (De-
babarrena) heldu ziren haren
ondoren. Mendiko sailkapene-
an Ruiz de Gordoa izan zen ga-
raile; herriko lehena, Belca tal-
deko Iñaki Jimenez izan zen,
eta taldetan, Seguros Bilbao
etxeak jantzi zuen txapela Le-
hendakari Txapelketarako
puntuagarri zen proban.

Felix Yarzaren Oroimenezko I.
Pintura Lehiaketa. Bere 75. ur-
teurrena dela-eta lehenengoz
antolatu du aurten Txinparta
elkarteak Pintura Lehiaketa
bertako bazkide zen Felix Yar-
zaren omenez, eta Axun Aran-
guren ibartarra izan da irabaz-
le oleoz egindako Letxu kalean
zehar lanarekin. Milagros Pa-
gadizabal, Yarzaren alarguna-
ren eskutik jaso zuen Arangu-
renek saria: 240 euro eta elkar-
tearen ikurra. Yolanda Artola
bigarren izan zen oleoz egin-
dako Zerkausia lanagatik, eta

Axun Aranguren irabazlea —ezkerrean— eta Milagros Pagadizabal,
Felix Yarzaren alarguna, atzean saritutako koadroa dutela. I. GARCIA

BBuukkaaeerraa  eemmaatteekkoo  eerree
eekkiittaallddii  ssoorrttaa  lluuzzeeaa

IÑIGO TERRADILLOS

Tolosan bezala, agur esan die-
te San Joan jaiei eskualdeko
gainerako herrietan. Horrela
izan da Abaltzisketan eta Be-
launtzan.

BELAUNTZA-ABALTZISKETA�

Abaltzisketan eta Belauntzan agur esan diete San Joan
jaiei; herri kirolak eta dantzaldiak izan ziren igandean

Herritar ugarik hartu zuen parte bolo jokoan. I.T.

lan onena. Norgehiagokaren
ondoren Trikizio taldearen doi-
nuek alaitu zuten giroa. Gaue-
an ere Trikizioren emanaldia
izan zen entzungai, eta atsede-
naldian herriko eskolaren al-
deko txekorraren zozketa egin
zuten. 4.654 zenbakia izan da
sariduna. Sagardo dastaketa
eta dantzaldia izan zen gero,
eta dantzaldianren atsedenal-
dian herri kirolak izan ziren he-
rritarren artean. Goizaldean,
berriz, baratzuri zopa banatu
zuten herritar guztientzat.

Belauntzan, egitarau ofizia-
len barnean, eguerdiko meza
nagusiaren ondoren, hamaike-
tako herrikoia egin zuten. Goi-
zean zehar ikusgai izan ziren
Kultur Etxean herritarrek es-
kulan tailerrean egindako la-
nen erakusketa. Arratsaldean,
herri kirolak egin zituzten he-
rritarren artean: toka, boloak,
ahari proba, txinga... eta horiek
amaiatzean kostilla jatea egin
zute barrikotearekin. Ainara
eta Olatz trikitilarien doinuekin
goizalderarte luzatu zen festa.
Bestalde, egitarau alternatibo-
aren baitan, goizean haimaike-
takoan bildu ziren herritarrak,
eta arratsaldean herri kirolak
egin zituzten. Ondoren, tortila
txapelketa antolatu zuten eta
horiek janaz egin zuten afaria.

Giro onean, agurtu zituzten
bi herrietan San Joan jaiak;San
Pedroek hartuko dute orain
erreleboa.

Egitarau alternatiboan, hamaiketakoan bildu ziren herritarrak herenegun. I.TERRADILLOS

Egitarau ofizialean, herri kirolen barnean, ahari apustua antolatu zuten. I.TERRADILLOS

Abaltzisketan, goizean zein
arratsaldean ikusgai izan ziren
eskulan tailerreko ikasleek
ikastaroan zehar egindako la-
nak Kultur Etxean. Eta horretaz
gain arratsaldean zehar egita-
rau zabala antolatu zuten fes-

tak behar bezala agurtzeko.Te-
lleria harrijasotzaile gazteak
erakustaldia egin zuen, eta on-
doren Mugerza eta Otaegi aiz-
kolariak jarri ziren aurrez au-
rre. Saio desberdinak burutu
zituzten, eta Otaegik egin zuen



EErraassuunn  eettaa  AArraannaallddee
GGiippuuzzkkooaakkoo  SSeeggaa  
TTxxaappeellkkeettaakkoo  ffiinnaalleerraa

NOELIA LATABURU

Herenegun Gipuzkoako Sega
Txapelketako bigarren kanpo-
raketa izan zen Orendainen eta
eskualdeko lau segalari lehia-
tu ziren bertan. Juan Manuel
Erasun nagusitu zen maisuta-
sunez eta Mikel Aranalde gaz-
teluarra bigarren sailkatu zen.
500 ikusle inguru batu ziren
Zubeltzu azpi zelaian bigarren
kanporaketa ikusteko. Urki
orendaindarrak, aldiz, maila
baxua erakutsi zuen eta ez
zuen sailkatzerik lortu, ez eta
Andoni Zuriarrain amasarrak.

Erasun «pozik» dago eginiko
lanarekin eta «lan polita» bu-
rutu zuela eta «gustura» aritu
zela aitortu du. Zortea ere bere
alde azaldu zela adierazi du Zi-
zurkilgoak; «uste baino hobeto
jardun nuen». Belarraren ego-
eraren gainean ere mintzatu da
segalaria eta «nahasi xama-
rra» zegoenez, teknika berezia
behar izan zuela jakinarazi du.
«Hasieratik ondo hartu nuen
neurria eta aise irabazi nuen».
Dena den, uztailaren 17an Ola-
sagastiren aurka duen apus-
tua irabaztea du helburu. On-
doren «oso zaila» ikusten du
Gipuzkoako Sega Txapelketa
honetako finala irabaztea.
«Apustuaren ondoren, aste bat
baino ez dut izango errekupe-
ratzeko». Finalerako aurkari
guztiak maila ona dutela adie-
razi du, «batez ere Mitxele-
nak». Herenegun izan zituen
aurkarien gainean ere jardu
du Erasunek. «Aranalde oso
ondo aritu zen, teknika aldetik;
Urki berriz, ohi dena baino
maila bajuagoa erakutsi zuen

ORENDAIN�KIROLA

‘Urki’ eta Andoni Zuriarrain lehiaketatik kanpo geratu dira; 
finala uztailaren 24an izango da Larraitzen

Juan Manuel Erasunek irabazi zuen lehia. IMANOL OTEGI/ARGAZKI PRESS

zegoen», eta mozteko nahiko
zaila. Kirolari bakoitzak ordu
erdia zuen lanerako.

Hasieratik aurreratu zen Era-
sun eta erritmo bizia jarri zuen.
Gainontzeko segalariak, bere
garaipen argiaz jabetuta, biga-
rren posturako lehian hasi zi-
ren. Aranalde bikain aritu zen
eta hogei kiloko zigorra jaso
bazuen ere, sailkapena berea
izan zen. Urki «bere mailatik
behera» aritu zen eta lehen sai-
letik atzera joan zen. Zuria-
rrain, berriz, bere lehen txapel-
keta zuen eta bere lana «ahalik
eta txukunen» egitera joan zela
esan zuen, sailkapena lortzea
oso zaila zela jakinik. Juan Ma-
nuel Erasunen parte-hartzeak
oso erakargarri egin zuen sega
saioa. Zizurkildarrak hemen-
dik hilabetera apustu handi
bat dauka Olasagastiren aurka
—herenegun, kanporaketan
ikusle egon zena—, eta jende-
ak aurten segan ikusi ez zue-
nez gero, hura ikusteko irrikaz
zegoen.

Finala Larraitzen 24an

Gipuzkoako sega Txapelketako
Finala uztailaren 24an jokatu-
ko dute Larraitzeko zelaian,
non Erasun, Aranalde eta au-
rreko kanporaketan sailkatu
ziren Bixente Mitxelena eta An-
doni Goikoetxea segalariak
ariko diren lehian.

eta ez zen bere eguna izan; Zu-
riarrainek asko hobetu du, iku-
si dudan azken saiotik eta go-
gotsu aritu zen, bere lana ondo
bete zuelarik».

Jesus Maria Ormaetxea Urki,
aldiz,hirugarren postuan gera-
tu zen, sailkapenatik at, alegia.
Orendaindarra «triste» azaldu
da herenegun eginiko lanare-
kin.Hasieratik ere arazoak izan
zituen, izan ere, zorroztzaileak
min hartu zuen. «Ordutik pre-
sio handia sartu zitzaidan eta
ezin izan nion egoerari buelta
eman». «Erasunek eta Aranal-
dek bere lana egin zuten txu-

kun». Kanporaketa aurreko as-
tean zehar Zubeltzun aritu zen
Urki entrenatzen eta lana «ara-
zorik gabe eta txukun» burutu
zuela esan du. «Hala ere, igan-
dea ez zen nire eguna izan».
Orain Euskal Herriko Txapelke-
tan ditu esperantza guztiak.
«Finalerdietan nago dagoene-
ko eta orain txapelketa honi eu-
tsi beharko diot», adierazi du
Orendaingoak.

Kirolari bakoitzak lau sail zi-
tuen mozteko. Amaieran, Era-
sun eta Aranalde bakarrik iri-
tsi ziren laugarren sailera. Be-
larra, berriz, «nahiko nahasia

Amarozko 7.
Antzerki Astea
abian jarri
dute

TOLOSA�

Gaur egingo dute 
bigarren saioa, ‘Todo
es tres... y tres iguales’
antzezlanarekin

N. LATABURU

Tolosako Amaroz auzoko
jaien hasierarekin bat egi-
nez, herenegun hasi zen
Amarozko 7. Antzerki Astea,
El duo sabelotodo antzezla-
narekin. Emanaldi guztiak
Amarozko Auzo Etxean es-
kainiko dira doan. Bertara-
tuek pastak eta kafea hartze-
ko aukera izango dute. Anto-
latzaileek adierazi dutenez,
«aurten jende gehiago etorri
ahal izango da areto nagu-
sian egingo baitira antzezla-
nak; aurreko urteetan, aldiz,
lokalean egiten genuen».

Atzo ere izango zen zer iku-
si, izan ere Pasaiako Antzerki
Taldeak Todo es tres... y tres
iguales lana taularatu zuen.
Antzerkia eta musika uztar-
tzen dituzten antzezlan hone-
tan, zuzenean abestu zuten
Gaur Amarozko Antzerki Ar-
tisauak Elisarekin sukalde-
an, Lucia Laragione argenti-
narraren antzezlana molda-
tuko dute, 22:00etan.

Bihar, auzoko talde berbe-
rak Un poco de iniciativa
lana aurkeztuko du, 22:00-
etatik aurrera Hiru eszena
ditu antzezlanak eta horieta-
ko bat taldeak berak idatzita-
koa da, Intercambio izene-
koa. Etzi, osteguna, azken
emanaldia izango da, umeei
zuzendurikoa. Behi-Bi´s an-
tzerki taldearen Ni arratoi
lana izango da ikusgai,
18:00etan Auzo Etxean. An-
tzezlana euskaraz eskainiko
dute eta zabortegi batean
bizi den arratoi baten isto-
rioa kontatzen du, maskota
izan nahi duena.

GIPUZKOAKO TXAPELKETA
2. kanporaketa.
Segalaria Kiloak
1. Juan Manuel Erasun 1.904,5
2. Mikel Aranalde 1.754,5
3. Urki Ormaetxea 1.582,5
4. Andoni Zuriarrain 1.204

FFIINNAALLAA�

Uztailaren 24an izango da
hitzordua Larraitzen.

SEGALARIAK

�Juan M. Erasun (Zizurkil).
�Mikel Aranalde (Gaztelu).
�A.Goikoetxea (Gaztelu).
�Bixente Mitxelena. 



EErriizz  RRuuiizz  ddee  
EErreennttxxuunn  iizzaann
ddaa  ggaarraaiilleeaa

IMANOL GARCIA

Eriz Ruiz de Erentxun gasteiz-
tarrak irabazi zuen herenegun
Asteasun jokatutako XXX. San
Pedro Saria. 115 kilometroko
ibilbidea zuen proban, Bidelan
Kirolgi taldeko txirrindularia
bakarrik iritsi zen helmugara.
Ibilbide gogorra zuen probak
eta atera ziren 50 txirrindula-
rietatik 26rek amaitu zuten afi-
zionatuen sub-23 mailako sari
honetan,Trofeo Euskaldunera-

ASTEASU�SANPEDROAK

XXX. San Pedro Saria eskuratu zuen
txirrindulari gasteiztarrak herenegun 

Patxi Vila txirrindulariak, eskuinean, banatu zizkien garaikurrak hiru
lehenengoei; garailea, Ruiz de Erentxun txapelarekin ageri da. HITZA

ko baliagarria dena. Bigarren
eta hirugarrenak ere talde ber-
dineko J. Mariñelarena eta Ga-
rikoitz Zabaleta izan ziren.

Probaren hasieran alde egin
zuen zazpi trirrindulariko tal-
deak. Batera aritu ziren denbo-
ra luzean, baina Oriotik Aiara
bidean ihes egin zuen Ruiz de
Erentxunek eta bukaeraino
iraun zuen bakarrik. Atzetik
3:13ra iritsi zen J. Mariñalena
eta 3:41era hirugarren Gari-
koitz Zabaleta izan zen, espri-

IBARRA�

Herri antzerkia
prestatzeko bilera
egingo dute bihar 
Abuztuaren bukaeran Iba-
rran ospatzen diren San Bar-
tolome festetan egin ohi den
antzerki herrikoia dela-eta
bihar bilera egingo da ekital-
dia prestatzeko helburuare-
kin. Sendi Ekintza elkartean
izango da bilera, 19:30etik
aurrera. Bilera antolatu dute-
nek ibartar guztiei egiten die
deia bertara azaldu eta parte
hartzeko.

LEITZA�

EHE taldearen
aurkezpena bihar
Aurrera elkartean 
Euskal Herrian Euskaraz tal-
de sortu berriaren aurkezpe-
na egingo dute, bihar, Aurre-
ra elkartean, 20:00etan. Ber-
tan jorratuko diren gaiak:
EHE taldeak 25 urte hauetan
izan duen bilakaera eta Lei-
tzan euskarak duen egoera.
Euskalgintzako eta kultur-
gintzako eragile guztiak eta
beste herritar guztiak daude
gonbidatuta.

ZIZURKIL�

Elbarrenako
festetako kartel
lehiaketa 
Elbarrenako festetarako kar-
tel lehiaketa deitu du Udalak.
Edozeinek parte har dezake.
Lana DIN A4 tamainan aur-
keztu beharko da, lau kolore-
tara eta teknika librea erabil
daiteke. «Zizurkilgo Jaiak
2005, Irailak 7-8-9-10-11»
testua azaldu beharko du.
Lanak uztailaren 1a baino le-
henago aurkeztu beharko
dira udal bulegoetan.

ZIZURKIL�

Jardunaldi irekia
etzi, sagardoari
buruz Fraisoron 
Mendikoi Fraisoro eskolan
Sagardoari buruzko 3. For-
mazio Jardunaldiak burutzen
ari dira. Etzi, interesa duen
orori zabaldutako ekitaldiak
burutuko dira: hitzaldiak,
proiekzioak, hamaiketakoa...
09:00etatik 14:00-etara izan-
go dira ekitaldiak. Joan nahi
duenak 943 69 21 66 zenba-
kira deitu behar du. Bihar da
horretarako azken eguna.

tolosaldeko eta leitzaldeko hitza

VILLABONA�

Jai Batzordearen
bilera egingo da
etzi udaletxean
Villabonako Udaletik ohar
bat helerazi dute Santio jaie-
tako Jai Batzordeak etzi bile-
ra egingo duela azalduz.
Udaletxeko batzar aretoan
izango da bilera, 20:00etan.
Bileraren gaiak ondorengoa
izango dira: jaien egitaraua-
ren azalaren hautaketa, jaien
egitarauaren oniritzia ema-
tea eta suertatzen diren bes-
te gaiak.

nean Oier Roteta irabazi ondo-
ren.

Tartekako helmugetan J. Ma-
riñelarenak irabazi zuen. Men-
diko saria probaren garailea
eskuratu zuen. Taldekako sa-

ria Bidelan-Kirolgi taldeak es-
kuratu zuen.

San Pedro Sariak eman dio
hasiera Asteasun sanpedroei.
Gaur, San Pedro bezpera, eki-
taldiak izango dira bai Astea-

EEGGIITTAARRAAUUAA�

Gaurkoan Asteasun eta
Urkizun bakarrik izango dira
San Pedro jaietako egitarua.

ASTEASU
GAUR 
20:30. Txupinazoa,
Sorginaren jaitsiera eta
pregoia. Ondoren kalejira.
22:30. Bertso saioa
frontoian, Andoni Egaña,
Sebastian Lizaso, Angel Mari
Peñagarikano, Amets
Arzallus, Aitor Mendiluze eta
Loidisaletxe bertsolariekin

URKIZU
GAUR 
20:00. Suziri eta kanpaiekin
festei hasiera emango zaie.

dagoen borda salgai. 140 m2ko bi
solairu eta 1.200 m2 lursaila.
Ibarra. Eraikuntza berriko 2 logelako
etxebizitza salgai, garajea aukeran.
Ibarra. Euskalerria Kalearen
hasieran. 4 logela, sukaldea,
egongela eta bainugela. 
Ibarra. Plaza inguruan garajea
salgai.
Ikaztegieta. 6 etxe atxikien
eraikuntza berria. Informazio
pertsonala.
Ikaztegieta. Etxea atxikia salgai.
Lorategi eguzkitsuarekin.
Irura. Ibai aldera. 3 logela eta bi
bainugela. Trasteleku eta
garajearekin. Ezin hobeto.
Irura. Borda ikusgarria, ikusteko
modukoa!!!
Pabilioia. Asteasun. 1050 m2 + 250
m2 solairuartekoa, egokitua jangela,
sukalde, bulego, komunak... Oso
egoera onean, sarrera onak

trailerrentzako, zamalanetarako
kaiarekin.
Tolosa. Alde Zaharrean hainbat
etxebizitza salgai 155.060 eurotik
aurrera.
Tolosa. Korreo. 2 logela, egongela,
sukaldea, bainugela. Berokuntza.
Sartzeko moduan. 168.285 euro.
Tolosa. San Esteban auzoa. 3 logela.
Oso eguzkitsua. Dena kanpoaldera.
Berokuntzarekin. 
Tolosa. Amaroz auzoan 3 logelako
etxebizitza salgai igogailuarekin.
Tolosa. Zezen-plazan. 87 m2ko
etxebizitza berritzeko igogailuarekin.
Tolosa. Erdialdean. 130 m2ko
etxebizitza salgai. 4 logela (bat bulego
bezala egokitua). Estreinatzeko,
guztiz berritua izan ondoren.
Tolosa. Foruen etorbidean guztiz
berritutako etxebizitza salgai. Ikusteko
modukoa!!!
Tolosa. Geltokialdea. Eraikuntza

berria. 2 logela, egongela, sukaldea,
bi bainugela, 2 terraza eta 2 lorategi.
Behean: garajea, komuna eta txokoa. 
Tolosa. Larramendi. 2 logela,
egongela, sukaldea eta bainugela.
Trasteleku ederra ganbaran.
Tolosa. Trinkete. 3 logela eta bi
bainugela. Egongela ederra. Ezin
hobeto!! 
Tolosa. Iurre. 3 logela eta 2
bainugela. Garajea aukeran. Egoera
bikaina. 
Tolosa. Zumalakarregi ibiltokian, 101
eta 109 m2ko bi etxebizitza bikain.
Estreinatzeko, erabat berrituak izan
ondoren. Kalitate oso onak. Igogailu
eta berokuntzarekin!!!
Tolosa. San Frantzisko ibilbidean.
124 m2ko etxebizitza garajearekin.
Tolosa. Erdialdean oso ondo kokatua
dagoen taberna salgai.
Tolosa. Pablo Gorosabel. Taberna
alokairuan.

Tolosa. Ibai aldera eta hegoaldera. 4
logela, bi bainugela. Trastelekua eta
garajea. Aukera paregabea!!
Tolosa. Araba etorbidea. Garajea
alokairuan.
Tolosaldea. Eraikuntza berriko etxe
bifamiliar zoragarria salgai.
Ikusgarria!!!
Txarama inguruan. 100 m2ko
etxebizitza terrazarekin, egongela su
bajuarekin, lursaila eta garajearekin.
Oso egoera onean.
Villabona. 2 logela, egongela,
sukaldea, bainugela eta terraza.
167.080 euro.
Villabona. Larrea. Eraikuntza berriko
etxebizitza salgai. Eguzkitsua.
Villabona. Etxe-ondo. Pisua
garajearekin. Pisua 3 logela eta 2
bainugelarekin. Garajea 50 m2koa,
karabanentzat egokia.
Villabona. Kale Berria. 34 m2ko
garaje itxia salmentan.

iragarki laburrak�

Abaltzisketa. Eraikuntza berriko
etxe atxikiak, terraza eta
lursailarekin. Bista ederrak
Txindokira eta bailarara.
Altzo. Etxe bifamiliar ederra salgai,
ikusteko modukoa, bista ederrak.
Errazkin. Nafarroa. Berritzeko

sun eta bai Urkizun ere. Bi he-
rrietan jaiei hasiera emango
zaie, Asteasun txupinazoa eta
Sorginaren jaitsierarekin eta
Urkizun suziri eta kanpai ho-
tsekin.



ZORIONAK
Naiara Rodas (Berrobi).
Atzo 19 urte. Muxu handi bat gure

sasibiologoarentzat, koadrilaren partetik.

AAGGEENNDDAA�

DEIALDIAK 

Ibarra. III. Langostino Moto
festarako izen-ematea
zabalik dago, ekainaren
30era arte, eta mugatua
izango da. Gosaria,
hamaiketakoa, bazkaria,
afaria eta opari poltsa
eskuratzeko, aurretik 22
euro edo bestela 25 euro
ordaindu beharko dira.
Euskadiko Kutxako 3035
0141 84 1410023.
Tolosa. Euskarazko
webguneak laguntzeko
deialdiaren azken eguna
ekainaren 30 da. Informazio
gehiagorako deitu
943 65 44 66-ra.
ERAKUSKETAK

Tolosa. Kultur Etxeko
tailerretako ikasleen lanen
erakusketa Aranburu
Jauregian, Udal Kultur
Batzordearen eskutik.
Tolosa. Josu Gonzalez
Arsuaga tolosarrak
sanjoanei buruzko argazkien
erakusketa jarri du Saikin
tabernan, ekainaren 30a
arte.
Tolosa. Dick Recalderen
pintura erakusketa Aranburu
Jauregian, hurrengo
uztailaren 9ra arte dago
zabalik, Udalaren eskutik.
Tolosa. Alejandro Gonzalez
Goenaga tolosarraren
koadroak ikusgai, Lanbroa
tabernan, hilaren 30 arte.

KIROLAK 

Tolosa. Tolosa CFk binakako
37. Pala Txapelketa antolatu
du Berazubiko frontoian.
Izen-ematea: bulegoetan
17:00etatik 20:00etara
(Berazubi estadiumean, 943
67 17 49) edo 607 447 677
telefonoan (Pello). Bazkide
direnek 10 euro, ez-
bazkideek, 20 euro.

GUARDIAKO FARMAZIAKK

Gaur
Leitza. Erbiti: Lizarraga, 7. 112.
Tolosa. Azpiroz: Amaroz, 9. 
943 675 118.

IRRATIA       

Txolarre (FM 107, FM 101)
11:00-14:00. Tolosaldeko ahotsa:
sanpedroak, batel estropadak, Gehitu-ko
Koldobike Mujikarekin elkarrizketa...
19:00. Errepikapena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

Isidro Larrañaga Akordeoi Orkestra, herenegun Leidorreko ekitaldian, Isidro beraren gidaritzapean aritu zen unean. JON BEOBIDE

SSooiinnuuzzkkoo  aalloorrrraarreenn  ffrruuiittuu
TOLOSA�Isidro Larrañaga akordeoilari maisuari, omenaldia egin diote bere
ikasleek, azken 25 urte hauetan orkestrarekin egin duen lan eskergarengatik

JAIONE ASTIBIA

Urte asko, mende laurde-
na, 25 urte egin ditu
bere izena eta izana da-

raman akordeoi orkestrak. Ha-
ren sortzaile izatetik hasi eta
zuzendari eta bere biziko bul-
katzailea izan da bera; hamai-
ka ikasleri soinuzaletasuna
piztu eta haien maisu izan da.
Isidro Larrañaga da bera, eta
igandean omenaldia egin zio-
ten Leidorren, herriko festa na-
gusiak diren sanjoanen itzale-
an, Isidro Larrañaga Akordeoi
Orkestrak mende laurdena be-
tetzen zuela aitzaki hartuta.

Omenezko ekitaldi ikusgarri
bezain hunkigarria suertatu
zen, han bildu ziren ehun baino
gehiago ikasle-ohi eta ikasle-
entzat, lagunentzat eta omen-
duaren senideentzat ez ezik,
Isidro Larrañaga berarentzat
ere. Izan ere,aurrez berak adie-
razi moduan, «bete» egin zen

eta hunkituta agertu zen, eki-
taldi osoan zehar, lehen aipatu-
tako guztiek parte hartu zuten
ekitaldia izaki.

1980. urtean sortu zuen La-
rrañagak orkestra. Tolosan
egin zen Kilometroak urte har-
tan eta txokoak alaitzeko ikasle
talde batekin atera zen kalera.
Handik aurrera, orkestra osa-
tu, gehiago ikasi, doinuak lan-
du, eta han eta hemen kontzer-
tuak eskaintzen hasi ziren, eta
etxean eta kanpo herrian, sa-
riak irabazten... Garai hartako
ikasle ohiek eman zioten ha-
siera jaialdiari. Askok soinuak
altxatuta izan arren, egun ho-
netarako berriro hautsak ha-
rrotu eta behatzak trebatuta,
saio polit askoa eskaini zuten.

Geroztik orkestratik igaro di-
ren ikasleek hartu zuten txan-
da, hurrena, urte hauetan guz-
tietan helduen eta gazteen or-
kestrakoak izandakoek. Eta,
azkenik, Isidro Larrañagak be-

Kultura Saila

rak, pianoan Xabier Zubeldia
eta baxuarekin Mikel Atxega
lagun zituela, tango doinuak
eskaini zituen, bertara bilduta-
koen gustagarri.

Baina, guztiak eskenategian
elkartuta, 100 akordeoilarik
batera, eta bi dantzari lagun zi-
tuztela, Agurra jo eta dantzatu
zutenean bizitu zituzten berta-
ra bildutakoek, eta omenduak
bereziki, unerik hunkigarrie-
nak, begiak bustirik. Bukaera
ere berezia izan zuen igandeko
ekitaldiak, izan ere orkestra
erraldoi hark jo zuen azken
doinua, hots, Euskal musika-
ren gorespena doinua, Isidro
Larrañagak berak zuzenduta
jo baitzuten.

Ekitaldian, beraz, Isidro La-
rrañaga Akordeoi Orkestrako
kide izan diren eta gaur egun
partaide diren guztien omena
eta egindako lanaren ezagutza
jaso zituen Isidro Larrañagak.
Egun horretako oroitzapene-

kin batera,bizitutakoaren leku-
kotasunaren ikur modura,
egungo orkestrako kideen es-
kutik Txapela eta zilarrezko
Euskal Makila jaso zituen, eki-
taldian zehar beste hainbat al-
ditan entzun ziren ikusleen txa-
lo zaparrada artean. Tolosako
Udalak ere egindako lana es-
kertuz oroigarria eman zion.
Orkestrako kideekin batera,
herritar franko, lagun eta eza-
gunak eta gertuko senideak ez
ezik, udal ordezkariak ere ber-
tan baitziren.

Omenaldiko ekitaldiari, gu-
rean ohi den moduan, herri
bazkariak jarraitu zion. Lasaia-
go, lagunarteko giroarekin,
Usabal sagardotegian elkartu
ziren 200 bat lagun eta festa gi-
roa jabetu zen, eguerdi arteko
urduritasunen gainetik. Lagu-
nartean, etxekoen artean, goxo.
25 urtetan ereindako sorotik
jasoz, eta emanez ere bai, beti-
ko moduan.


